
[bookmark: _Hlk172818298]«Եվրասիական տնտեսական միության անդամ պետություններում պահպանվող արդյունաբերական սեփականության օբյեկտների վերաբերյալ տեղեկատվության որոնում իրականացնելու հնարավորություն ընձեռող ծառայության մասին» համաձայնագրի ստորագրման նպատակահարմարության վերաբերյալ

[bookmark: _Hlk184807228]«Եվրասիական տնտեսական միության անդամ պետություններում պահպանվող արդյունաբերական սեփականության օբյեկտների մասին տեղեկատվության որոնում իրականացնելու հնարավորություն տվող ծառայության մասին» համաձայնագիրը (այսուհետ՝ Համաձայնագիր) կարգավորում է այն հարաբերությունները, որոնք ծագում են Եվրասիական տնտեսական միության (այսուհետ՝ Միություն)  անդամ պետություններում պահպանվող արդյունաբերական սեփականության օբյեկտների մասին տեղեկատվության որոնում իրականացնելու հնարավորություն տվող ծառայություն (այսուհետ՝ որոնման ծառայություն) ստեղծելիս և գործառելիս։
Ապրանքային նշանները, սպասարկման նշանները, աշխարհագրական նշումները, ապրանքների ծագման տեղանունները դասվում են այն արդյունաբերական սեփականության օբյեկտների շարքին, որոնց մասին տեղեկատվության որոնումն ապահովվում է որոնման ծառայության կիրառմամբ:
       Համաձայնագրի կնքումը կնպաստի անդամ պետություններում պահպանվող արդյունաբերական սեփականության օբյեկտների մասին տեղեկատվության հանրամատչելիության ապահովմանը, ինչպես նաև մտավոր սեփականության ոլորտում փոխշահավետ և իրավահավասար համագործակցության ամրապնդմանը:
       Համաձայնագիրը սահմանում է հետևյալը.
1.	Որոնման ծառայության ստեղծումն ու գործունեության ապահովումն իրականացվում են Եվրասիական տնտեսական հանձնաժողովի (այսուհետ՝ Հանձնաժողով) կողմից։
Որոնման ծառայությունը Հանձնաժողովի կողմից տեղադրվում է Միության տեղեկատվական պորտալում:
2.	Որոնման ծառայության գործունեությունն ապահովելու նպատակով իրականացվում է տեղեկատվության փոխանակում կանոնավոր հիմունքով՝ Միության ինտեգրված տեղեկատվական համակարգի օգտագործմամբ։
3.	Տեղեկատվության փոխանակման շրջանակներում Հանձնաժողովն ապահովում է ընդհանուր տեղեկատվական ռեսուրսի ձեւավորումը, որը տեղեկություններ է պարունակում անդամ պետություններում պահպանվող արդյունաբերական սեփականության օբյեկտների մասին։
4.	Անդամ պետություններում պահպանվող արդյունաբերական սեփականության օբյեկտների մասին տեղեկատվության որոնումն իրականացվում է որոնման ծառայությանն ուղղված դիմումը (այսուհետ՝ որոնման հարցում) ձեւավորելու միջոցով։
5.	Որոնման հարցում ստանալիս որոնման ծառայությունն ապահովում է դրա մշակումը և Միության տեղեկատվական պորտալում գեներացնում է որոնման արդյունքների էջը (այսուհետ՝ որոնման տրամադրում)։
6.	Որոնման ծառայությունը հանրամատչելի է։ Անդամ պետություններում պահպանվող արդյունաբերական սեփականության օբյեկտների մասին տեղեկատվության որոնումը՝ որոնման ծառայության օգտագործմամբ, իրականացվում է անհատույց հիմունքով։
Համաձայնագրում նաև ամրագրված է անդամ պետությունների կողմից լիազորված մարմինների սահմանումը և լիազորված մարմինների կողմից անդամ պետություններում պահպանվող արդյունաբերական սեփականության օբյեկտների մասին փոխանցվող տեղեկությունների ամբողջականության, հավաստիության և արդիականության ապահովումը։
Համաձայնագրի ստորագրումը պայմանավորված է Եվրասիական տնտեսական միության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։ 

Ելնելով վերոգրյալից՝ ՀՀ էկոնոմիկայի նախարարությունը նպատակահարմար է գտնում Համաձայնագրի ստորագրումը Հայաստանի Հանրապետության կողմից: 






